明月几時有？把酒問青天。
不知天上宮闕，今夕是何年。
我欲乘風歸去，又恐瓊樓玉宇，高處不胜寒。
起舞弄清影，何似在人間？
轉朱閣，低綺戶，照無眠。
不應有恨，何事長向別時圓？
人有悲歡离合，月有陰晴圓缺，此事古難全。
但愿人長久，千里共嬋娟。
勸君莫惜金縷衣，勸君惜取少年時。
花開堪折直須折，莫待無花空折枝！
云想衣裳花想容，春風拂檻露華濃。
若非群玉山頭見，會向瑤台月下逢。
葡萄美酒夜光杯，欲飲琵琶馬上催。
醉臥沙場君莫笑，古來征戰几人回！
相見時難別亦難，東風無力百花殘。
春蚕到死絲方盡，蜡炬成灰淚始干。
昨夜星辰昨夜風，畫樓西畔桂堂東。
身無彩鳳雙飛翼，心有靈犀一點通。

